
ҚАЗАҚСТАН РЕСПУБЛИКАСЫНЫҢ
З А Ң Ы

Қазақстан Республикасының кейбір заңнамалық актілеріне дауларды соттан тыс және сотқа дейінгі реттеу институттарын дамыту мәселелері бойынша 
         өзгерістер мен толықтырулар енгізу туралы


1-бап. Қазақстан Республикасының мына заңнамалық актілеріне өзгерiстер мен толықтырулар енгiзілсін:
1. 2011 жылғы 26 желтоқсандағы «Неке (ерлі-зайыптылық) және отбасы туралы» Қазақстан Республикасының кодексіне (Қазақстан Республикасы Парламентінің Жаршысы, 2011 ж., № 22, 174-құжат; 2012 ж., № 21-22, 124-құжат; 2013 ж., № 1, 3-құжат; № 2, 13-құжат; № 9, 51-құжат; № 10-11, 56-құжат; № 14, 72-құжат; 2014 ж., № 1, 9-құжат; № 6, 28-құжат; № 14, 84-құжат; № 19-I, 19-II, 94, 96-құжаттар; № 21, 122-құжат; № 22, 128-құжат; 2015 ж., № 10, 50-құжат; № 20-VII, 115-құжат; № 22-ІІ, 145-құжат; № 23-ІІ, 170-құжат; 2016 ж., № 8-ІІ, 67-құжат; 2017 ж., № 8, 16-құжат; № 16, 56-құжат; 2018 ж., № 14, 42-құжат; 2019 ж., № 2, 6-құжат; № 7, 36-құжат; № 21-22, 90-құжат; № 24-II, 120-құжат; 2020 ж., № 12, 63-құжат; № 14, ст. 72, 73-құжаттар):
1) 21-баптың 1-тармағы алып тасталсын;
2) 158-бап мынадай редакцияда жазылсын: 
«158-бап. Алимент төлеу туралы келісімнің нысаны
Алимент төлеу туралы келісім жазбаша нысанда жасалады және мынадай:
1) нотариуста – алимент төлеу туралы келісім нысанында;
2) медиаторда – алимент төлеу туралы дауды реттеу туралы келісім нысанында жасалуы мүмкін.».

2. 2015 жылғы 31 қазандағы Қазақстан Республикасының Азаматтық процестік кодексіне (Қазақстан Республикасы Парламентiнiң Жаршысы, 2015 ж., № 20-V, 20-VІ, 114-құжат; 2016 ж., № 7-ІІ, 55-құжат; № 12, 87-құжат; 2017 ж., № 1-2, 3-құжат; № 4, 7-құжат; № 8, 16-құжат; № 16, 56-құжат; № 21, 98-құжат; 2018 ж., № 10, 32-құжат; № 13, 41-құжат; № 14, 44-құжат; № 16, 53-құжат; № 24, 93-құжат; 2019 ж., № 2, 6-құжат; № 7, 36, 37-құжаттар; № 15-16, 67-құжат; № 23, 103-құжат; № 24-I, 118, 119-құжаттар; 2020 ж. № 9; № 11, 55-құжат; № 12, 63-құжат; № 14, ст. 68, 72, 77-құжаттар):
1) 19-баптың 2-тармағы мынадай редакцияда жазылсын:
«2. Жабық сот отырысында мемлекеттік құпия болып табылатын мәліметтері бар істерді, сондай-ақ неке-отбасылық (ерлі-зайыптылық-отбасылық) қатынастардан туындайтын істерді, шешімді жариялауды қоса алғанда, қарау және шешу заңға сәйкес жүзеге асырылады.»;
2) 19-баптың 8-тармағы мынадай редакцияда жазылсын:
«8. Сот талқылауының барлық немесе бір бөлігіне қатысты істі жабық сот отырысында талқылау туралы сот ұйғарым шығарады, ол сот отырысының хаттамасына енгізіледі.
Сот неке-отбасылық (ерлі-зайыптылық-отбасылық) қатынастардан туындайтын істерді қарауды және шешуді тараптардың келісуі бойынша ғана ашық сот отырысында өткізуге құқылы.»; 
3) 151-баптың 1-тармағының 4) тармақшасындағы «жазба болса, судья талап қою арызын қабылдаудан бас тартады.» деген сөздер «жазба болса;» деген сөздермен ауыстырылып, мынадай мазмұндағы 5) тармақшамен толықтырылсын:
«5) дәл сол тараптардың арасындағы, дәл сол нысана туралы және дәл сол негіздер бойынша соттан тыс тәртіппен татуласу рәсімдерінде келісім жасасумен дау реттелсе және бұл туралы сотқа белгілі болса, судья талап қою арызын қабылдаудан бас тартады.»;
4) 152-баптың 1-тармағының 9) тармақшасындағы «мәлімдесе, судья талап қою арызын қайтарады.» деген сөздер «мәлімдесе;» деген сөздермен ауыстырылып, мынадай мазмұндағы 10) тармақшамен толықтырылсын:
«10) талап қоюшы өзі берген талап қою арызын қайтару туралы мәлімдесе, судья талап қою арызын қайтарады.»;
5) 152-баптың 2-тармағы мынадай мазмұндағы екінші абзацпен толықтырылсын:
«Осы баптың 1-тармағының 10) тармақшасында көзделген жағдайда, талап қою арызы сотқа түскен күннен бастап он жұмыс күні ішінде талап қою арызы хатпен қайтарылады, ол барлық құжаттары қоса тіркеле отырып, талап қоюшыға табыс етіледі немесе жіберіледі.»;
6) 256-бап мынадай мазмұндағы 1-1-тармақпен толықтырылсын:
«1-1. Некені бұзу туралы істер бойынша сырттай іс жүргізуге жол берілмейді.».

3. «Атқарушылық iс жүргiзу және сот орындаушыларының мәртебесi туралы» 2010 жылғы 2 сәуірдегі Қазақстан Республикасының Заңына (Қазақстан Республикасы Парламентiнiң Жаршысы, 2010 ж., № 7, 27-құжат; № 24, 145-құжат; 2011 ж., № 1, 3-құжат; № 5, 43-құжат; № 24, 196-құжат; 2012 ж., № 6, 43-құжат; № 8, 64-құжат; № 13, 91-құжат; № 21-22, 124-құжат; 2013 ж., № 2, 10-құжат; № 9, 51-құжат; № 10-11, 56-құжат; № 15, 76-құжат; 2014 ж., № 1, 9-құжат; № 4-5, 24-құжат; № 6, 27-құжат; № 10, 52-құжат; № 14, 84-құжат; № 16, 90-құжат; № 19-I, 19-II, 94, 96-құжаттар; № 21, 122-құжат; № 22, 131-құжат; № 23, 143-құжат; № 24, 144-құжат; 2015 ж., № 8, 42-құжат; № 19-II, 106-құжат; № 20-IV, 113-құжат; № 20-VII, 115-құжат; № 21-I, 128-құжат; № 21-III, 136-құжат; № 22-I, 143-құжат; № 22-VI, 159-құжат; № 23-II, 170-құжат; 2016 ж., № 7-II, 55-құжат; № 12, 87-құжат; 2017 ж., № 4, 7-құжат; № 16, 56-құжат; № 21, 98-құжат; № 22-III, 109-құжат; 2018 ж., № 10, 32-құжат; № 13, 41-құжат; № 14, 44-құжат; № 15, 47-құжат; № 16, 56-құжат; № 22, 83-құжат; 2019 ж., № 2, 6-құжат; № 15-16, 67-құжат; № 21-22, 91-құжат; № 23, 103, 106-құжаттар; № 24-I, 118-құжат; 2020 ж. № 12, 63-құжат; № 14, ст. 68, 77-құжаттар): 
1) 44-баптың 8-тармақшасы мынадай редакцияда жазылсын:
«8) осы Заңның 42-бабының 12) тармақшасында көзделген жағдайда – өндіріп алушыдан өтініш келіп түскен күннен бастап күнтізбелік он күннен аспайтын мерзімге, ал тараптар медиация туралы шарт жасасқан кезде күнтізбелік отыз күннен аспайтын мерзімге;»;
2) 120-баптың 3-тармағы мынадай редакцияда жазылсын:
«3. Борышкердің атқарушылық құжатты жеке сот орындаушысының қатысынсыз орындауы оны орындау жөніндегі нақты келтірілген шығыстарды төлеуден және жеке сот орындаушысының қызметіне ақы төлеуден босатпайды.
Бұл ретте өндіріп алушы мен борышкер медиация тәртібімен дауды (жанжалды) реттеу туралы келісім жасасқан жағдайда, жеке сот орындаушысының қызметіне ақы төлеу дауды (жанжалды) реттеу туралы келісімге қол жеткізу бөлігінде жүргізіледі, алайда атқарушылық құжат бойынша өндіріп алу сомасынан аспайды.».

4. «Медиация туралы» 2011 жылғы 28 қаңтардағы Қазақстан Республикасының Заңына (Қазақстан Республикасы Парламентінің Жаршысы, 2011 ж., № 2, 27-құжат; 2012 ж., № 6, 44-құжат; 2013 ж., № 14, 72-құжат; 2014 ж., № 1, 9-құжат; № 14, 84-құжат; 2015 ж., № 20-VII, 115-құжат; 2019 ж., № 24-II, 120-құжат):
1) 1-баптың 1-тармағы мынадай редакцияда жазылсын:
«1. Жеке және (немесе) заңды тұлғалар қатысатын азаматтық, еңбек, отбасылық құқық қатынастары мен өзге де құқықтық қатынастардан туындайтын, сондай-ақ Қазақстан Республикасының қылмыстық заңнамасына және Қазақстан Республикасының Әкімшілік құқық бұзушылық туралы заңнамасына сәйкес қылмыстық сот ісін жүргізу барысында және әкімшілік құқық бұзушылық туралы істер бойынша қаралатын және атқарушылық іс жүргізуді орындау кезінде туындайтын қатынастар медиацияның қолданылу саласы болып табылады.»;
2) 2-бапта:
2) тармақша мынадай редакцияда жазылсын: 
«2) медиатор – осы Заңның талаптарына сәйкес кәсіби немесе қоғамдық негізде медиация жүргізу үшін тараптар тартатын тәуелсіз жеке тұлға;»;
мынадай мазмұндағы 3-1) тармақшамен толықтырылсын:
«3-1) медиация саласындағы уәкілетті орган – (бұдан әрі – уәкілетті орган) – медиация саласындағы мемлекеттік саясатты іске асыруды және медиация салысындағы қызметті мемлекеттік реттеуді жүзеге асыратын орталық атқарушы орган;»;
8) тармақша мынадай редакцияда жазылсын: 
«8) медиацияға қатысушылар – осы Заңға сәйкес медиатор және медиация тараптары, сондай-ақ медиация рәсіміне қатысатын өзге де тұлғалар;»;
мынадай мазмұндағы 8-1) тармақшамен толықтырылсын:
«8-1) медиация рәсіміне шақыру – медиатордың және/немесе құқықтық дау тараптарының бірінің медиация жүргізу туралы шартқа қол қойылғанға дейін екінші тарапты туындаған құқықтық дауды шешу мақсатында медиация рәсіміне шақыруы жөніндегі қызметі.»;
3) 3-баптың 1) тармақшасы мынадай редакцияда жазылсын: 
«1) дауды (жанжалды) шешудің медиация тараптарын қанағаттандыратын нұсқасына қол жеткізу;»;
4) мынадай мазмұндағы 8-1-баппен толықтырылсын:
«8-1-бап. Уәкілетті органның құзыреті
Уәкілетті орган:
1) медиация саласындағы мемлекеттік саясаттың іске асырылуын қамтамасыз етеді;
2) медиаторлар ұйымдарының қызметін үйлестіреді;
3) медиация мәселелері бойынша нормативтік құқықтық актілердің жобаларын әзірлейді;
4) Қазақстан Республикасының медиация туралы заңнамасына мониторинг жүргізеді;
5) медиация саласындағы халықаралық ынтымақтастықты жүзеге асырады;
6) медиация жүйесінің жұмыс істеуін және дамуын қамтамасыз етеді;
7) халықты медиаторлар ұйымдары туралы, медиацияны қолданудың тетіктері, негіздері мен шарттары туралы құқықтық тұрғыдан хабардар етуді қамтамасыз етеді;
8) медиаторлар ұйымдарының тізілімін жүргізеді.»;
5) 9-бапта:
2-тармақ мынадай редакцияда жазылсын:
«2. Медиатордың қызметі кәсіби негізде (кәсіпқой медиатор) де және қоғамдық негізде (қоғамдық медиатор) де жүзеге асырылуы мүмкін.»;
3-тармақтың бірінші абзацы және 1) тармақшасы мынадай редакцияда жазылсын:
«3. Мыналар:


1) қырық жасқа толған және аудан (облыстық маңыздағы қала), қаладағы аудан, аудандық маңыздағы қала, кент, ауыл, ауылдық округ) әкімінің қоғамдық медиаторлар тізілімінде тұрған адамдар;
2) тармақшадағы «кәсіби емес негізде жүзеге асыра алады» деген сөздер «қоғамдық негізде жүзеге асыра алады» деген сөздермен ауыстырылсын;
6) 11-бап мынадай мазмұндағы 4-тармақпен толықтырылсын:
«4. Тараптар, қажет болған жағдайда, құқықтық дауды дұрыс шешу үшін сарапшыларды, мамандарды, сондай-ақ аудармашыларды шақыруға құқығы бар.»;
7) 13-баптың 1-тармағы мынадай редакцияда жазылсын:
«1. Медиаторлар ұйымдары медиаторлардың бастамасы бойынша «Коммерциялық емес ұйымдар туралы» Қазақстан Республикасының Заңында көзделген ұйымдық-құқықтық нысандарда құрылған коммерциялық емес, мемлекеттік емес, өзін-өзі қаржыландыратын және өзін-өзі реттейтін ұйымдар болып табылады.»;
8) мынадай мазмұндағы 13-1-баппен толықтырылсын:
«13-1-бап. Медиаторлар ұйымының функциялары
Медиаторлар ұйымы мынадай негізгі функцияларды жүзеге асырады:
1) ұйымның кәсіби медиатор мүшелерінің тізілімін жүргізеді;
2) кәсіби негізде қызметін жүзеге асыратын медиаторлардың мүшелік талаптарын әзірлейді және белгілейді;
3) медиаторлар қызметін жүзеге асыру саласында өз мүшелерін ақпараттық және әдістемелік қамтамасыз етуді ұйымдастырады; 
4) медиаторлар ұйымдары мүшелерінің мемлекеттік органдармен, сондай-ақ халықаралық кәсіби медиаторлар ұйымдарымен қарым-қатынасында олардың мүдделерін білдіреді; 
5) ұйымның мүшелерінің осы Заңның және Қазақстан Республикасының өзге нормативтік құқықтық актілерінің талаптарын сақтауы бөлігінде олардың кәсіби қызметін сақтауын қамтамасыз етеді;
6) Ұйымның мүшелеріне қатысты тәртіптік ықпал ету шараларын белгілейді және қолданады.»;
9) 15-бап мынадай редакцияда жазылсын:
«15-бап. Жергілікті қоғамдастық мүшелерінің медиацияны жүргізуі
1. Медиацияны уәкілетті органдар айқындайтын тәртіпке сәйкес, жергілікті қоғамдастықтың жиналысы (жиыны) сайлайтын, өмірлік тәжірибесі мол, абыройы мен мінсіз беделі бар қоғамдық медиаторлар жүргізе алады.
2. Жергілікті қоғамдастық мүшелерін қоғамдық негіздегі медиаторлар ретінде сайлау туралы жергілікті қоғамдастық жиналысының (жиынының) хаттамасы он жұмыс күні ішінде осы Заңның 16-бабының 2-тармағында 
көзделген құжаттарды, сондай-ақ 16-бабының 3-тармағына сәйкес мәліметтерді қоса бере отырып, қоғамдық медиаторлар тізіліміне қосу үшін уәкілетті органға жіберіледі.»; 


10) 16-бап мынадай редакцияда жазылсын:
«16-бап. Аудан (облыстық маңызы бар қала), 
қаладағы аудан, аудандық маңызы бар қала, 
кент, ауыл, ауылдық округ әкімінің 
қоғамдық медиаторлар тізілімін жүргізуі
1. Қазақстан Республикасының аумағында медиацияны қоғамдық негізде жүзеге асыратын қоғамдық медиаторлардың тізілімін аудан (облыстық маңызы бар қала), қаладағы аудан, аудандық маңызы бар қала, кент, ауыл, ауылдық округ әкімі (бұдан әрі – уәкілетті орган) жүргізеді.
2. Медиацияны қоғамдық негізде жүзеге асыратын медиаторлар уәкілетті орган айқындайтын тәртіпке сәйкес қоғамдық медиаторлар тізіліміне енгізу үшін уәкілетті органға жүгінуге міндетті.
3. Қоғамдық медиаторлар тізілімі мыналарды қамтиды:
1) медиатордың тегі, аты және әкесінің аты (ол бар болған кезде);
2) медиатордың заңдық мекенжайы;
3) медиатордың байланыс деректері (пошталық мекенжайы немесе электрондық поштаның мекенжайы не телефон немесе телефакс нөмірі);
4) медиатор маманданып жүрген медиация саласы туралы мәліметтер;
5) медиатор медиацияны жүзеге асыра алатын тіл туралы мәліметтер;
6) медиатордың қызметін тоқтата тұру туралы мәліметтер. 
4. Уәкілетті орган медиаторларды осы Заңның осы бабының 
2-тармағының және 9-бабының талаптарына сәйкес болған жағдайда тиісті өтінішті алған күннен бастап он күн ішінде хабардар ету тәртібімен қоғамдық медиаторлар тізіліміне қосады.
Медиаторды қоғамдық медиаторлар тізіліміне қоспаған жағдайда уәкілетті орган тиісті өтінішті алған күннен бастап он күн ішінде бас тарту себептері туралы жазбаша түрде дәлелді жауап беруге міндетті.
5. Қоғамдық медиаторлардың тізілімі уәкілетті органның интернет-ресурсында не жұртшылық үшін қолжетімді жерлерде қазақ және орыс тілдерінде орналастырылуға және оған медиаторлардың енгізілуіне қарай жаңартылып отыруға тиіс.
Уәкілетті орган мерзімді баспасөз басылымдарында қоғамдық медиаторлар тізілімін жариялауға құқылы.»;
11) 17-бап мынадай редакцияда жазылсын:
«17-бап. Медиацияны жүргізу тәртібі мен тәсілдері
1. Медиация тараптар мен медиатордың өзара келісімі бойынша:
1) тараптардың медиатормен жеке және/немесе бірлескен кездесулері түрінде;
2) тараптардың медиатормен жеке және/немесе бірлескен телефонмен әңгімелесулері арқылы;
3) тараптардың медиатормен видео-конференц байланыс арқылы жеке және/немесе бірлескен әңгімелесулері түрінде;


4) тараптар мен медиатор арасында электрондық хабарлар алмасу арқылы;
5) цифрлық технологиялар мен коммуникацияларды пайдалана отырып, осы Заңның талаптарына қайшы келмейтін өзге де тәсілдермен жүргізіледі.
2. Медиаторлар ұйымдары бекіткен медиацияны жүргізу тәртібі (регламенті) тараптардың келісімімен қолданылуы мүмкін.»;
12) 21-бап мынадай редакцияда жазылсын:
«21-бап. Медиация туралы шарттың нысаны мен мазмұны
1. Тараптар дауды (жанжалды) медиация арқылы шешу туралы өзара келіскен жағдайда жазбаша нысанда ресімделген медиация туралы шарт жасалады.
Медиатор және тараптар тараптардың бірінің немесе медиатордың сұрауы бойынша түпнұсқаларды кейіннен бере отырып, электрондық пошта арқылы медиация туралы шарттың қол қойылған цифрлық көшірмелерімен алмасуы мүмкін.
2. Медиация туралы шарттың маңызды талаптары:
1) медиация туралы шарттың жасалған күні, уақыты және орны;
2) дау (жанжал) тараптарының атауы, өкілеттіктері көрсетілген олардың өкілдерінің тегі және аты-жөні, лауазымдары;
3) даудың (жанжалдың) нысанасы;
4) медиация тараптары таңдаған медиатор (медиаторлар) туралы, медиаторлар ұйымы туралы мәліметтер;
5) медиацияны жүргізуге байланысты шығыстардың, ал медиация кәсіби негізде жүзеге асырылған жағдайда – медиацияны жүргізгені үшін медиаторға (медиаторларға) сыйақы төлеудің шарттары, тәртібі және мөлшері;
6) медиацияны жүргізу тілі;
7) медиацияны жүргізудің құпиялылығы туралы тараптардың міндеттемесі және мұндай міндеттемені орындамаудың салдарлары;
8) медиация тараптарының дауды (жанжалды) реттеуге қатысатын медиатордың медиация тараптары үшін шығын (залал) келтірген әрекеті (әрекетсіздігі) үшін жауапкершілігінің негіздері мен көлемі;
9) тараптардың деректемелері (жеке басын куәландыратын деректер, тұрғылықты жері, байланыс телефондары);
10) медиацияны жүргізу мерзімі;
11) медиацияны жүргізу тәртібі;
12) медиацияға қатысушылардың құқықтары мен міндеттері;
13) медиацияны тоқтату тәртібі мен оның негіздері;
14) медиатор (медиаторлар) және медиация тараптары айқындаған өзге де талаптар болып табылады.»;
13) 22-баптың 6-тармағы мынадай редакцияда жазылсын:
«6. Қоғамдық негіздегі медиаторларға осы баптың 1-тармағының 
2) тармақшасында аталған медиацияны жүргізуге байланысты өздері шеккен шығыстар өтеледі.»;

[bookmark: _GoBack]14) 23-баптың 3-тармағы мынадай редакцияда жазылсын: 
«3. Соттың қарауында жатқан жеке және (немесе) заңды тұлғалар қатысатын азаматтық, еңбек, отбасылық және өзге де құқық қатынастарынан, соның ішінде атқарушылық іс жүргізу сатысындағы материалдар бойынша туындайтын дауларды реттеу бойынша медиация туралы шарт іс бойынша іс жүргізуді тоқтата тұруға негіз болып табылады.»;
15) 24-бапта:
тақырыбы мынадай редакцияда жазылсын:
«24-бап. Қылмыстық сот ісі барысында және әкімшілік құқық бұзушылықтар туралы істер бойынша жүргізілетін медиацияның ерекшеліктері»;
4-тармақ мынадай редакцияда жазылсын:
«4. Қылмыстық сот ісін жүргізу барысындағы және әкімшілік құқық бұзушылықтар туралы істер бойынша медиация Қазақстан Республикасының заңдарында белгіленген сотқа дейінгі және сотта іс жүргізу мерзімдерінде жүзеге асырылуға тиіс.»;
6-тармақтың бірінші абзацы мынадай редакцияда жазылсын:
«6. Қылмыстық процесс шеңберінде және әкімшілік құқық бұзушылықтар туралы істер бойынша жүргізілген медиация тоқтатылған жағдайда тараптар іс жүргізуінде қылмыстық іс немесе әкімшілік құқық бұзушылық туралы іс жатқан қылмыстық процесті немесе әкімшілік құқық бұзушылық туралы істі жүргізетін органға дереу:»;
16) 25-баптың 3-тармағы мынадай редакцияда жазылсын:
«3. Егер медиация барысында баланың қалыпты өсуіне және дамуына қауіп төндіретін немесе төндіруі мүмкін немесе оның денсаулығы мен заңды мүдделеріне залал келтіретін фактілер анықталса, медиатор баланың құқықтарын қорғау жөніндегі өкілеттікті жүзеге асыратын органға жүгінуге міндетті.»;
17) 26-бап мынадай редакцияда жазылсын:
«26-бап. Медиацияны тоқтату
1. Медиация:
1) тараптар дауды (жанжалды) реттеу туралы келісімге қол қойған жағдайда – мұндай келісімге қол қойылған күннен бастап;
2) медиатор дауды (жанжалды) медиация арқылы шешу мүмкіндігін болдырмайтын мән-жайларды анықтаған жағдайда;
3) тарап (тараптар) жазбаша бас тартуға қол қойған күннен бастап тарап (тараптар) медиациядан жазбаша бас тартқан жағдайда;
4) қолжетімді байланыс құралдары арқылы хабарлаған сәттен бастап тараптардың біреуі медиацияны жалғастырудан жазбаша бас тартқан жағдайда;

5) медиацияны жүргізу мерзімі аяқталған жағдайда – осы Заңның 
23 және 24-баптарының ережелері ескеріле отырып, ол аяқталған күннен бастап тоқтатылады.
2. Осы баптың 1-тармағының 3) – 5) тармақшаларында көрсетілген жағдайларда, медиатор тараптың (тараптардың) талап етуі бойынша медиация рәсімін тоқтату себебін көрсете отырып, рәсімнің тоқтатылғаны туралы хабарлама береді.»;
18) 27-бапта:
1-тармақ мынадай редакцияда жазылсын:
«1. Медиацияны жүргізу кезінде медиация тараптары қол жеткізген дауды (дау-шарды) реттеу туралы келісім жазбаша нысанда жасалады және оған тараптар қол қояды.
Егер тараптар бір-біріне түпнұсқаларды одан әрі ұсынбай келісімнің қол қойылған цифрлы көшірмелерімен электронды пошта арқылы алмасқан жағдайда, дауды (жанжалды) реттеу туралы келісімнің де заңды күші болады.»;
6-тармақ мынадай редакцияда жазылсын:
«6. Қылмыстық процесс барысында медиацияны жүргізу кезінде тараптар қол жеткізген, дауды (жанжалды) реттеу туралы келісім жәбірленушіге келтірілген зиянның орнын толтыру және қылмыстық құқық бұзушылық жасаған адамның жәбірленушімен татуласуы арқылы жанжалды реттеу туралы келісімді білдіреді.
Әкімшілік құқық бұзушылық туралы істер бойынша келісім тараптарды татуластыру арқылы жанжалды реттеу туралы келісімді білдіреді.»;
мынадай мазмұндағы 7-1-тармақпен толықтырылсын:
«7-1. Мүлікті бөлу немесе мүлікті кепілге қою туралы дауды (жанжалды) реттеу туралы келісім жылжымайтын/жылжитын мүлікке құқықтарды немесе кепілді тіркеу органдарында тіркеу/қайта тіркеу үшін негіз болып табылады.»;
9-тармақ мынадай редакцияда жазылсын:
«9. Келісімді орындаудан жалтарған жағдайда мүдделі тарап Қазақстан Республикасының процестік заңнамасында белгіленген тәртіпке сәйкес сотқа жүгінуге құқылы.».

2-бап. Осы Заң алғашқы ресми жарияланған күнінен кейін күнтізбелік он күн өткен соң қолданысқа енгізіледі.




Қазақстан Республикасының
Президенті
